
Carta nu uquie'e San Pablo lu
Tito

Uxe'la Pablo saludo lu Tito
1 Li'4a Pablo enu sibi'a lu Diose, necaa tucu
apostol' Jesucristo para nu ri'a elietsa lubee bene
enu ucahi Diose enu aca bee bene'nu, nu para nu
ri'i beella beya' xa chili arqui'beella li'inu, cuna
nuri'i nze'ca beella beya' xa riala nu huafii beella

lu Diose. 2 Xne nzuculu'ahua nu scua lu'cua'ahua
nu_ huaiii lia'ahua lu Diose. Hasta chenu lasca'
quixie iliulabe ucuaqui u'na Diose nu liqui'nu elu

nehuafii cua' lua'ahua, nu nediya' nze'ca'ahua
nu la ni Diose nu lia ninu. 3 Nu chenu urifia
bichia nuulube'Diose stichia'nulubee bene, li'inu
ulube'nue, nu ucafiinu li'd para nu ixiule'a bee
bedichia'nze'ca'nu, nucua'necanuunibiya'nunu
ri'a, li'inu enu utsila'a lia'ahua. 4 Rquie'a carta
quie' lulu Tito, li'ilu enu neca xi neca tucu endua,
xne tucutse nzeli arquia'a Jesucristo. Diose cuna
Jesucristo enu utsila'a lia'ahua, ri'i beenu nu cha
nze'ca lu cuenda'lu cuna nu lia liqui' beenu nu
nzuxe arqui'lu.
Rifia' nu rri'i Tito lu iliu Creta

5 Li'4 utsa'na li'ilu lu iliu Creta para nu ri'ilu
lunu rri'ila ri'a ze'e. Nu cada eyeche rqui'fia nu
cafiilubee bene enu nibiya' lubee bene' Jesucristo,

tucu nu unild lulu nu ri'ilu. 6 Chenu cafiilu bee
bene cua', rqui'iia nu necalla tucu bene enu ne-

huafi tucu nu rialane para nu lecati ze'ta li'illa,
cuna nu nechialla tucutsia una'alla, cuna nu nzeli

arqui' bee endu'lla Jesucristo, cuna nu nu'lu bee

bene bee endu'lla nu la nehuafi beei tucu nu
niarqui'tsia beei, nu la nziti beei. 7Xne bee bene

enurlu'cuelurnibiya'lubee bene'Jesucristo, li'illa
nuya' cuendalla lunu neca cuenda' Diose, enze'e
rqui'fia nu huafilla tucu nu rialane, nu la yala na
acalla bene enu la yu' resuna, nu la acalla enu
rlee, nu la acalla uniqui, nu la acalla bene xuu,

nu la acalla enu rlama nu ri'itsia ana dimi' bee
bene. 8 Rqui'fia nu acalla enu siempre nu' arqui'

nu dete' elu ya'na bee bene ni'lla, nu acalla enu
riu'tsia arqui' ri'i nu neca nze'ca, nu acalla enu
rri'itsia puro elliebacu' nu sibi', nu acalla tucu
bene nze'ca, nu huaiilla sin dula lu Diose nu ante
bee bene, nu la nehuaiilla tucu nu niarqui'tsialla.
9 Rqui'fia nu la tsana' arqui'lla bedichia' nu neli
neca nu ungalla para nu acalla zete'lla bee bene
bedichia' nze'ca quie', nu para nu lube'lla lubee
bene enu rri'i cundra Stichia' Diose nu neli neca.
10 Xne nu' huaxi bee bene enu nziti, puro
eluquichia' rnibeei nu sequienu beei bee bene,

nu leta bee bene Israel nu' bee bene enu rri'i
juerza bee bene nu quie sefia nu nequie bee bene

Israel bee bene mase nu' sa' bee benecua'. 11 Bee
benecua' rqui'fia nu ri'i beei beya' nu la ri'ibeei
tucu nu necane, xne huaxi bee ni'i ulliti' beei
elliebacu' diqui tucu familia' bee bene, sete'beei
lunu la yala zete'beei para nu ri'itsia beei ana
dimi.

12 Te'ca tucu bene lachibeei, enu rnibeei nu
neca profeta unilla nt bee bene eyeche Creta puro
eluquichia' rnibeei, nu chiqui' nelachi beei, xi
gela}chi nafni cuna nu racu xeta'beei, nu nebichiu

eei.

13 Neli nucua'. Enze'e rqui'fia nu juerte qui'ya'
beei ri'ilu para nu chenala nze'ca beei stichia'
Jesucristo tucu nu rialane. 14 Nu la ri'ibeei caso
lunu xela arqui' bee bene Israel, nule'calari'i beei
caso lunu rnibiya' bee bene enu utsana' arqui'la
lunu neli neca.

15 Bee bene enu la nchifii n1'1 necha neca el-
liebacu' nchifiitsia ni_neca nze'ca elliebacu'lla.

Pero bee bhene enu rri'itsia elliebacu' nu la zibi'
cuna bee bene enu lachili arqui' Jesucristo, ni'

lle'naelliebacu'nze'calari'ibeei, xnelecanuneca
nze'ca lluca equie beei, puro elliebacu' nu necha
neca nchifi lluca equie beei. 16 Li'ibeei rnibeei
nu nu'lu beei Diose, pero scua tucu nu nehuafii
beeirlube'nulia rnibeei nucua'. Nu chiqui' necha

rri'ibeei, nu nziti beei, nu la ri'ibeei ni'tucu beenu
necanze'ca.

2

Lunti zete' Tito bee bene

1 Pero li'ilu Tito, uze'te' bee bene tucu nu neca
Stichia' Diose. 2 Uze'te' bee niyu enu unguxu
nu huani nze'ca beella, nu ri'i beella elliebacu'
nu sibi' para nu lu'cu bee bene ula'na lubeella.
Nu riala nu chenala beella Stichia' Diose tucu nu
rialane, nu zeca beella bee sa' beella, cuna nu
riqui' beella lu xitse nu seca beella.

3 Le'ca scua bee una'a enu unguxu rqui'fia
nu huafi beella tucu nu riala nu huafi bee
bene' Jesucristo. Nu la yala nu aca niquichia'
beella, nula aca beella uniqui. Rqui'fia nu
zete' beella lubee bene nu xa huafii nze'ca bee
bene, 4 cuna nu nibeella bezete' lubee una'a enu
nere'ne'la, nu zeca beenchu niyu' beenchu cuna

bee endu' beenchu, > nu huaii nze'ca beenchu,
cuna nu ri'i beenchu elliebacu' nze'ca, cuna nu
ri'i ucu beenchu ni'i beenchu cuna nu aca nze'ca
beenchu, nu zucu' beenchu stichia' niyu' beenchu

para nu lecati ni cundra Stichia' Diose.

6 Le'ca scua li'ilu Tito, uni' bezete' lubee niyu
enu nere'ne' nu huaiii nze'ca beei. 7 Uri'i nu
acalu tucu ejemplu lubeei para nu lafii' beei xa
nehuafiilu, nu scua ri'i beei lunui neca nze'ca.
Chenu sete'lu li'ibeei, uze'te' nze'ca li'ibeei tucu
nu rialane, 8 cuna puro bee bedichia' nze'ca, che
lecaxi ricu' quiya bee bene li'ilu, nu scua tu' titse

bee bene enu rri'i cundra lia'ahua xne lecaxillela'
beeinuricu'quiya beei lia'ahua.

9Le'ca du'lu ana arqui' bee bene enu rri'i rifia'
stucu bee bene nu zucu' beei ye nu rni patron'
beei, cuna nu aca nze'ca beei nu la zucu' ru'u

beei lubeella. 10 Nu la cachi'beei bee stene' bee
patron'beeli, ri'itsia beei rifia' tucu nu la nchifi nu

necha neca elliebacu'beei, para nu laii' ye bee
bene nu xa nehuaifi beei nu chiqui' fiia neca be-
dichia'nze'ca' Pa'ahua Diose enu utsila'a lia'ahua.

11 Xne ulube'la Diose nu fiia necanu, nu equie
nu fiia necanu scua, nu' modo tsila'anu ye bee
bene. 12 Nu scua rria'ahua beya' nu rqui'fia
nu tsana' arquia'ahua beenu necha neca, cuna
ye beenu lecaxi zibi' nu niarquia'ahua ria'ahua
lu iliulabequie' para nu huafii nze'ca'ahua nu
ria'ahua lunu neca nze'ca, tucu nu niarqui' Diose
nu huafiia'ahua, 13 diqui na nellua'quie'ahua nu
rifia bichia nu fiia neca nu yalu stichia'nu tucu nu
uninulua'ahua nunze'ta zeca Diose Pa'ahua Jesu-
cristo cuna poder'nuy, li'inu enu utsila'a lia'ahua.
14 Li'inu ungutinu equie cuenda' stula'ahua nu

utsila'anu lia'ahua lu ye bee dula, nu uquieenu
arquia'ahua para nu aca'tsia'ahua bee bene'nu,
cunanunu'anaarquia'ahuari'ahua puro nidneca
nze'ca.

15 Ye nu unild lulu uze'te' li'ibeei. La lliquilu
ude'te' elliebacu' beei, nu cuna nu rnibiya'lu uni'
lubeei nu huafii nze'ca beei para nu lecati huachu
stichia'lu.

3

Lunu riala ri'i bee bene enu nzeli arqui' Jesu-
cristo

I Ellu'culu arqui' bee bene' Jesucristo nu ri'i
beella nu rni gobierno cuna lunu rni bee usticia,
cuna nu zucu' beella nd rni bee bene, cuna ni nzu
arqui'beellari'i beellalu ye ni necanze'ca. 2Nula
ze'ta beella bee bene, nu la cua'na beella xuu, nu
aca llema arqui'beella, nu aca nze'ca beella lu ye
bee bene.

3 Lia'ahua uyu'u bee bichia nu uria'ahua tucu
nu niarqui'tsia'ahua, nu unga nziti arquia'ahua,
unze'ahua inziu nu necha neca, uri'itsia'ahua
tucu nu niarqui'tsia'ahua cuna tucu nu necatsia
elliebacua'ahua. Uria'ahua puro nu la neca
nze'ca, cuna nu uye arquia'ahua cuna nu uhuana
arquia'ahua bee bene nu uhuana arqui' bee
bene lia'ahua. 4 Pero chenu urifia bichia nu
ulube' Pa'ahua Diose enu utsila'a lia'ahua nu
fiia nze'canu, cuna nu secanu bee bene. 5 Li'inu
utsila'anu lia'ahua, la necane equie nu uria'ahua
nu neca nze'ca, uri'inu scua equie nu uhua'a
arqui'nu lia'ahua. Li'inu uhuanu ye bee dula
nu rlu'cua'ahua nu scua neca'ahua xi neca
bene cuqui lunu, nu equie cuenda' Espiritu

Santo rlu'cua'ahua elunehuafii nu necuqui neca
cuna li'inu. 6 Nu equie cuenda' Jesucristo enu
utsila'a lia'ahua, chiqui' uliqui' Diose Espiritu
Santo lua'ahua. 7 Nu lunu fia neca nze'canu
nebacu'lanu lia'ahua nu la lu'cua'ahua dula,
scua liqui'nu lua'ahua nu huaiii li'ahua lifiibe nu
nellua'a quie'ahua.

8 Neli neca bedichia' cua'. Enze'e niarquia nu
uquia tixiule'ela ye bee bedichia' cua' lubee bene
enu uchilila arqui' Diose para nu cua'na beella nu
ri'i beella nu neca nze'ca. Nu bee nucua' chiqui'
neca equiee nu sibi'i para lu ye bee bene. 9 Pero
la ri'ilu caso beenu lecaxi zibi' rni bee bene, nu la
ri'ilu caso stichia' bee bene enu mase nzenu arqui'
nu ti unga bee bene' beei hua'tu. Le'ca la ri'ilu
caso bee bene enu rni xuu lubee sa' equie cuenda'
ley' Moisés, xne la neca equie bee nucua', nulecaxi
zibi' bee nucua'.

10 Tunu nu'hua enu rri'i nu rle'e sa' bee bene'
Jesucristo, uni' lulla tucu bese urre chiucu bese

nu tunu la zucu'lla stichia'lu, uhualla letahua.
11 Xne li'ilu nediya'lu nu sa' bee benecua' utsana'
arqui'la beei lunu neli neca, nu le'ca li'itsia beei
rnitilu beei li'ibeei equie cuenda' stulabeei.

Lunut uni Pablo nu ri'i Tito

12 Chenu xe'laa Artemas, urre Tiquico elu nzu-
culu, uri'i juerza nu ye'ta bi'yalu li'a eyeche
Nicopolis, xne ze'e udu' arquia nu detea tiembu
na nucud. 13 Le'ca uri'i elietsa lu Apolos cuna lu
licenciado Zenasluyenurecaluude'te' luye nu se-
cala'cha' beella para nu cheri'ibeella seidu inziu'
beella para nu lecaxi zecala'cha' beella. 14 Le'ca
bee sa'ahua enu nzeli arqui' Jesucristo rqui'fia nu

aca beella ri'i beella nd neca nze'ca, nu ri'i beella
elietsa Jubee bene chenu nu' nu secala'cha' beei
para nu sibi' lunu nehuaiii beella lu iliulabe quie'.

Pablo cuna bee bene enu nzunulla xe'la beella
saludo lu Tito
15Ye bee bene enu nucua'a cuna li'a xe'la beella
saludo lulu. Le'ca uri'i saludar bee sa'ahua enu
seca lia'ahua equie nu tucutse nzeli arquia'ahua
Jesucristo. Diose ri'i nu cha nze'ca lu cuenda'
yehua. Amén.

